
Ketua Setiausaha
Kementerian, 
YBhg. Dato’ Sri
Khairul Dzaimee
bin Daud

23 Januari 2024
Menteri Sumber Manusia YB Steven Sim dan
warga Kementerian Sumber Manusia
menyambut kedatangan Ketua Setiausaha
Kementerian, YBhg. Dato’ Sri Khairul Dzaimee
bin Daud yang memulakan tugas rasmi.

L A W A T A N  Y B H G .  D A T O '  S R I  K H A I R U L  D Z A I M E E  B I N
D A U D , K E T U A  S E T I A U S A H A  K S M  K E  J A B A T A N

T E N A G A  K E R J A  S E M E N A N J U N G  M A L A Y S I A  ( J T K S M )  

Lawatan YBhg. Dato' Sri Khairul Dzaimee Bin Daud, Ketua Setiausaha KSM
ke Jabatan Tenaga Kerja Semenanjung Malaysia (JTKSM). YBhg. Dato' Sri
KSU diberikan taklimat tentang fungsi tugas dan pentadbiran juga gerak kerja
JTKSM secara menyeluruh. Pada hujung sesi lawatan,  para pegawai JTKSM
berkesempatan mendengarkan amanat dan juga pesanan YBhg. Dato' Sri
KSU berhubung pelaksanaan tugas dan tanggungjawab pegawai selaku
kakitangan awam.

JTKSM menyantuni lawatan para pensyarah dan pelajar dari UCSI College ke
ibu pejabat JTKSM. Lawatan ini adalah antara aktiviti interaktif dan pengisian
pilihan pensyarah bagi bidang yang diambil oleh para pelajar iaitu
Pengurusan Sumber Manusia. Delegasi pelawat ini terdiri daripada 81 pelajar
dan 8 orang tenaga pensyarah. Taklimat berkaitan JTKSM khususnya dan
KSM amnya disampaikan sendiri oleh YBrs. Tuan T. Shanmugam, Timbalan
Ketua Pengarah (Pengurusan & Pembangunan) JTKSM.

E-BULETIN JTKSM 

YBrs. Encik Kamal Bin Pardi, Ketua
Pengarah JTKSM bersama YBrs.
Encik Pezman, pengarah JTK
P.Pinang menyambut kehadiran YB
Menteri Sumber Manusia ke reruai
JTK P.Pinang sempena Karnival
Latih MADANI anjuran HRD Corp.
Reruai JTK mempamerkan pakaian
seragam penguatkuasa JTK selain
turut memberikan khidmat nasihat
perburuhan kepada para
pengunjung yang memerlukan.

Lawatan Pensyarah dan Pelajar UCSI

JANUARI-JUN 2024

24 FEBRUARI 2025

26 FEBRUARI 2025

Sesi kunjungan hormat pihak HRD Corp ke JTKSM berhubung
kerjasama dalam aspek latihan bagi menambah baik
pengetahuan majikan berkaitan akta kerja terutamanya
kepada industri kecil dan sederhana (SME).

12 Mac 2024:
YB Steven Sim Chee Keong,
Menteri Sumber Manusia
berbesar hati memberikan dan
mengedarkan kurma kepada
warga KESUMA. Warga JTKSM
mengucapkan terima kasih atas
pemberian ini. Semoga bersama
kita beroleh rezeki yang
berpanjangan dan keberkatan
sepanjang bulan Ramadhan.

29 Mac 2024

18 April 2024 - Ketua Pengarah JTKSM menerima kunjungan hormat
daripada pihak Perbadanan Kemajuan Filem Nasional (FINAS). Delegasi
FINAS diketuai sendiri oleh YBhg. Dato' Azmir Saifuddin Bin Mutalib, Ketua
Pegawai Eksekutif FINAS.
Kunjungan ini antara lain bagi membincangkan isu-isu berhubung
penggajian kanak-kanak dan orang muda dalam industri hiburan tanah
air khususnya perfileman dan drama.

23 April 2024;
JTKSM telah melaksanakan Konvensyen Perburuhan JTKSM 2024 bertempat
di Pelabuhan Klang, Selangor. Konvensyen ini bertujuan memberikan
pendedahan lebih terperinci berhubung akta-akta dan isu-isu perburuhan
di bawah JTKSM.
Selain itu, konvensyen yang dihadiri oleh 200 orang yang terdiri daripada
majikan dan APS ini juga merupakan antara mekanisme komunikasi dua
hala dalam membincangkan dan berkongsi isu-isu perburuhan yang
dihadapi oleh semua pihak tidak kira pekerja, majikan mahupun APS.

Sambutan Hari Pekerja Peringkat Kebangsaan 1 Mei 2024 

Majlis Ramah Mesra YB Steven Sim Chee Keong, Menteri KESUMA bersama
warga KESUMA di perkarangan Pejabat Tenaga Kerja (PTK) Rawang, Selangor.
YBM KESUMA juga turut menyampaikan faedah PERKESO kepada 13 penerima.
Beliau ⁠turut meninjau Mahkamah Buruh yang berada di PTK Rawang serta
sempat ⁠menyantuni pengunjung/pengadu yang hadir ke PTK Rawang.

Turut hadir YBhg. Dato’ Sri Abdul Rahman Hj Mohamad; Timbalan Menteri
KESUMA, YBhg. Dato’ Sri Khairul Dzaimee Daud; Ketua Setiausaha KESUMA, YBrs.
Encik Sutekno Ahmad Belon; Timbalan Ketua Setiausaha Operasi serta ketua-
ketua Jabatan dan Agensi di bawah KESUMA.

